
 

    

 
 

 

OFFICE OF PUBLIC AFFAIRS 
Ul. Samoilova 21/1000 Skopje || TEL: (02) 310 2000; FAX (02) 310 2499 

e-mail: ircskopje@t-home.mk  

 

To:  Editor in Chief 

  Newsroom 

 

Амбасадата на САД организира настани во спомен на 11 септември  
9 септември 2011 

 

По повод десет-годишнината од терористичките напади врз Соединетите Држави на 11 

септември 2001, Амбасадата на САД во Скопје организира три настани во спомен на 

жртвите од тој трагичен ден, а со цел да ги обедини луѓето со различна возраст, 

етничка припадност и вероисповест за да се потврди духот на партнерство и меѓусебно 

почитување.  

 

Прошетка за спомен: Од 9:00 – 11:00 часот во недела, 11 септември, вработените во 

Амбасадата и нивните семејства ќе организираат прошетка во чест на жртвите од 11 

септември, на преживеаните и на нивните семејства. Заедно ќе чекориме во чест на 

истрајноста на поединци, на заедници и на цели држави. Прошетката ќе почне во 9:00 

часот пред Амбасадата на САД, со говор на вршителот на должност амбасадор на САД 

Брајан Агелер, ќе продолжи по улиците Самоилова и Лазар Личеноски и ќе заврши 

повторно пред Амбасадата. Прошетката ќе заврши со настан проследен со музика и 

забава. Овој настан е отворен за јавноста и ги покануваме сите што сакаат да ни се 

придружат.    

 

Крводарителна акција и акција за донирање на храна: Од 10:30 до 16:00 часот во 

понеделник, 12 септември, Амбасадата на САД, за трет пат заедно со Црвениот крст на 

град Скопје, ќе организира крводарителна акција и акција за донирање на храна што ќе 

се оддржи на паркингот пред  Амбасадата. Во 10:30 часот, вршителот на должност 

амбасадор на САД Брајан Агелер и генералниот секретар на Црвениот крст на 

Македонија Саит Саити ќе го отворат настанот. Целта на оваа добротворна акција е да 

се оддаде почит на жртвите на 11 септември преку еден глобален ден на служење кон 

заедницата, преку обединување на луѓето од сите религии, етникуми и раси, без оглед 

на нивното политичко и верско убедување, да се посветат на една заедничка цел. Се 

надеваме дека ќе ни се придружите и ќе одвоите време за да помогнете на други на 

годишнината од терористичките напади на 11 септември.  

 

Комеморативна изложба за 11 септември: Во 17:30 часот во понеделник, 12 

септември, во кафе Менада, во Скопската чаршија, вршителот на должност амбасадор 

на САД Брајан Агелер ќе отвори специјална изложба под наслов “Десет години 

подоцна: приказна за заедниците и истрајноста.” И овој настан е отворен за јавноста и 

Амбасадата ве поканува да присуствувате на отварањето на оваа изложба во спомен на 

десет-годишнината од настаните на 11 септември.  

 

Ги покануваме медиумите да ги покријат сите три настани во целото нивно траење.  


